
<<Բազմաբնույթ աղետների վաղ նախազգուշացման միասնական տարածաշրջանային համակարգի` Ասիայի և Աֆրիկայի տարածաշրջանի համար>> համագործակցության համաձայնագրի կնքման նպատակահարմարության մասին տեղեկանք

Բազմաբնույթ աղետների վաղ նախազգուշացման միասնական տարածաշրջանային (ԲԱՎՆՄՏ) համակարգում ընդգրկված են     26 երկրներ` Ասիայի և Աֆրիկայի տարածաշրջանից: ԲԱՎՆՄՏ համակարգը, մասնակից երկրների համար,   իրականացնում է  վտանգավոր երևույթների մոնիտորինգ, կազմում է կանխատեսումներ ու նախազգուշացումներ, իրականացնում է սպասվող աղետների վտանգի գնահատում,   նախազգուշական տեղեկատվության տրամադրում, նպաստում է դիտարկումների և մոնիտորինգի տարածաշրջանային և ներպետական հիմնական ցանցի կազմակերպմանն ու պահպանմանը, իրականացնում է գիտական ու մեթոդաբանական աջակցություն   և այլն:

Համագործակցության համաձայնագրին միանալու արձանագրության ստորագրումը հնարավորություն կտա  Հայաստանի Հանրապետությանը ընդգրկվելով Բազմաբնույթ աղետների վաղ նախազգուշացման միասնական տարածաշրջանային համակարգում և ակնկալել Համաշխարային Օդերևութաբանական Կազմակերպության, ՄԱԿ-ի և այլ միջազգային կազմակերպությունների (օրինակ UNESCAP) աջակցությունը հիդրոօդերևութաբանական դիտարկումների պետական ցանցի վերազինում, կանխատեսման մոդելների բարելավում, կլիմայական ռիսկերի կառավարման և վաղ նախազգուշացման համակարգերի բարելավում, մասնագետների վերապատրաստում և այլն: 

Հայաստանը կարող է նաև ճանաչվել Կովկասյան տարածաշրջանային կենտրոն և նպաստել հարակից այլ տարածաշրջանների հետ համագործակցության հետագա զարգացմանը:  

Հաշվի առնելով վերոգրյալը` ՀՀ արտակարգ իրավիճակների նախարարարությունը նպատակահարմար է համարում <<Բազմաբնույթ աղետների վաղ նախազգուշացման միասնական տարածաշրջանային համակարգի` Ասիայի և Աֆրիկայի տարածաշրջանի համար>> համագործակցության համաձայնագրի կնքումը:

                                                                       Ա. ԵՐԻՑՅԱՆ

